
sþ. 423. Tillaga til þingsályktunar [159. mál]
um endurskoðun á lögum um vegi.

Flm.: Bjartmar Guðmundsson, Sigurður Ágústsson, Jón Árnason, Einar Sigurðsson,
Björn Pálsson, Benedikt Gröndal.

Alþingi ályktar að fela ríkisstjórninni að láta fram fara athugun og endur-
skoðun á lögum um þjóðvegi, sýsluvegi, fjallvegi og hreppavegi og sé þeirri endur-
skoðun lokið áður en næsta reglulegt Alþingi kemur saman.

Greinargerð.

Fram hafa komið á Alþingi því, sem nú er senn að ljúka, margar breytingar-
tillögur við vegalög. Lúta þær allar að því að leggja til, að vegalög verði opnuð og
vegaspottum í öllum kjördæmum landsins, nema Reykjavíkurkjördæmi og Reykja-
neskjördæmi, verði bætt inn á þjóðvegakerfið. Alls er þar um allmikla aukningu
að ræða við þjóðvegakerfið, eða 1163.4 km.

Á sínum tíma var öllum þessum brtt. vísað til samgöngumálanefnda þingsins,
en þær sendu hins vegar till. til vegamála stjóra til umsagnar. Komið er nú frá
honum ýtarlegt álit, sem gengur í aðalatriðum í þá átt að leggja til, að vegalög verði
ekki opnuð á þessu þingi, þar sem fjárframlög til þjóðvega séu svo takmörkuð,
að taka muni um 30 ár að fullgera þá þjóðvegi, sem þegar hafa verið ákveðnir,
með viðlíka fjárframlagi árlega og verið hefur hin síðustu ár.

Liðin eru nú 5 ár, síðan vegalög hafa verið opnuð, og er það lengri tími en
verið hefur áður.

Að undanförnu hafa viðaukar við þjóðvegakerfið einkum verið þannig til komn-
ir, víða a. m, k., að kaflar sýsluvega hafa verið teknir inn, en sýsluvegakerfið hins
vegar fært út heima fyrir að sama skapi.

Eins og nú hagar háttum manna og viðskiptum, er hvert byggðarlag svo að
segja dæmt úr leik, sem ekki hefur sæmilegt vegasamband, svo og einstök býli.

Í fjöldamörgum byggðarlögum er ástandið að þessu leyti enn algerlega óvið-
unandi að meira og minna leyti, jafnvel sums staðar þar, sem þó eru sæmilegir
akvegir um aðalbyggðirnar. Úr þessu verður að bæla, og til þess eru ýmis ráð.

Þjóðvegakerfið verður að færa eitthvað út frá því, sem nú er, og fjárframlög
til þjóðvega er óhjákvæmilegt að auka á næstu árum, jafnvel afla lána til að hraða
þar einstökum vegalagningum. Fjárráð sýsluveganna verður og að auka í miklum
mæli, einnig fjárráð hreppavega. Ákvæði um sýsluvegi og sýsluvegasjóði eru gömul
og úrelt og tekjur þeirra nú af fasteignum heima fyrir og framlög úr ríkissjóði á
móti í engu samræmi við þörf eða það, sem upphaflega var, þegar lög þessi voru sett.

Hin síðari ár hefur lítið sem ekkert verið hægt að vinna að nýlagningu sýslu-
vega, nema þá helzt fyrir lánsfé. Tekjur þeirra hafa farið í að halda akfærum þeim
köflum, sem komnir eru og flestir gerðir af vanefnum. Hvar sem litið er á vegi,
blasir við þörf á miklum umbótum.

Endurskoðun sú, sem þáltill. þessi leggur til að fram fari á vegum ríkisstjórn-
arinnar, er nauðsynleg og ætti að geta leitt til mikillar úrlausnar í vandamáli, og
henni þyrfti að hraða svo mikið, að mál þetta gæti fengið afgreiðslu á næsta reglu-
legu Alþingi.



Fylgiskjal.

VEGAMÁLASTJÓRINN
28. marz, 1960.

Tillögur um breytingar á vegalögum.

Samgöngumálanefnd efri deildar Alþingis hefur með bréfum til mín, dags. 10.
febrúar og 16. marz þ. á., sent mér til umsagnar frumvarp til laga um breytingu á
lögum nr. 36/1955, um breytingu á vegalögum. nr. 34/1947, á þskj. 47, ásamt breyt-
ingartillögum við það frumvarp á þskj. 50 og þskj. 200.

Þá hefur samgöngumálanefnd neðri deildar Alþingis með bréfum til mín, dags.
25. febrúar og 16. marz þ. á., sent mér til umsagnar breytingartillögur við ofangreind
lög á þskj. 38, 51, 54, 64, 104, 106, 110, 175, 199 og 202.

Ofangreint frumvarp ásamt breytingartillögum gerir ráð fyrir, að teknir verði í
tölu þjóðvega nýir vegir í öllum hinum nýju kjördæmum að Reykjaneskjördæmi og
Reykjavíkurkjördæmi undanskildum. Á meðf. fskj. I er sýnt heildaryfirlit yfir þá
vegi, sem ofangreint frumvarp ásamt breytingartillögum gerir ráð fyrir að teknir
verði í tölu þjóðvega. Á fskj. II-VII eru tilgreindir hinir einstöku vegir, sem frum-
varpið og breytingartillögurnar fjalla um, flokkaðir eftir sýslum og kjördæmum.

A heildaryfirliti á fskj. I sest, að samkvæmt tillögum þessum verða 1163.4 km
nýrra vega teknir í þjóðvegatölu. Þar af eru 877.3 km nú í tölu sýsluvega, 75.7 km
i tölu hreppavega og 210.4 km ekki í neinum vegaflokki. Af þessum 1163.4 km eru
408.4 km ekki akfærir, 426 km ruddir, en 399 km lagðir vegir. Þessir nýju vega-
kaflar ná til alls 434 bæja, og á þeim eru 108 óbrúaðar ár og af þeim 53, sem taldar
eru þurfa 10 m langar brýr og stærri.

Með bréfi til samgöngumálanefnda efri og neðri deildar Alþingis, dags. 2. marz
1959, var gerð grein fyrir því, hve langt var komið lagningu opinberra vega í árs-
lok 1958, en þá voru taldir i þjóðvegatölu 8268 km. Af þeim vegum voru 5051.7
km taldir lagðir vegir, 2483.9 km ruddir vegir, en 732.4 km ekki akfærir. Með til-
lögum þeim, er að framan greinir, er lagt til, að 1163.4 km af nýjum vegum verði
teknir í þjóðvegatölu. og svarar það til, að þjóðvegir verði lengdir um 14% frá
því, sem nú er. Af þessum 1163.4 km eru 877.3 km, eða um 75%, nú í tölu sýslu-
vega, og lætur því nærri, að um þriðjungur allra sýsluvega á landinu verði gerður
að þjóðvegum með tillögum þessum. Í árslok 1958 voru liðlega 7500 km af þjóð-
vegum taldir akfærir, en með samþykkt ofangreindra tillagna lengjast akfærir vegir
um 755 km eða liðlega 10%. Bein afleiðing af þessu yrði því, að viðhaldskostnaður
þjóðvega mundi aukast uin5-6 millj. kr. þegar á fyrsta ári, þar sem það félli í
hlut ríkisins að halda við þessum nýju vegum, sem akfærir teljast, en geta má þess
jafnframt, að ástand þeirra sýsluvega, sem teknir hafa verið í þjóðvegatölu seinast
1955 og áður 1951 og 1947,-hefur yfirleitt verið þannig, að þeir hafa verið mjög
vanræktir og því verið mun viðhaldsfrekari heldur en þjóðvegirnir almennt.

•Í ofangreindri greinargerð til samgöngumálanefnda efri og neðri deildar- Al-
þingis frá 2. marz 1959 var þess getið, að með svipuðum fjárveitingum og verið
hafa til nýrra þjóðvega á undanförnum árúrrijnundi það taka u:m 30 ár að ljúka
byggingu þeirra þjóðvega, sem þá voru aðeins -ruddir eða ekk] akfærir. Með því að
bæta nú I tölu þjóðyega831km atnýjmn vegum, sem~ðeiIl.s~r.u.ruddir.eð~ ekki
akfærir, er bætt-við 8-10 ára verkefni í lagningu nýrra akvega, og virðist tæpast
þörf á slíku, þegar fyrir liggur allt að.3o. ára verkefni í þessum efnum.

Verði fjárframlög til byggingar -nyrra þjóðvega ekki stórlega aukin, þá fæ ég
ekki séð, að það hafi nokkurn raunhæfan tilgang að "taka T töluiþjóðvega fleiri
hundruð kílómetra nýrra vega nú. Að öðru leyti leyfi ég mér að vísa til greinar-
gerðar minnar til. samgöngumálanefnda Alþingis frá 2.: marz 1959 og itreka þá
skoðun mína, er þar kom fram,_að opnunvegalaga nú. sé alls ekki tímabær, og



legg því eindregið til, að ofangreint frumvarp ásamt breytingartillögum verði ekki
samþykkt á Alþingi því, er nú situr.

Hins vegar vil ég leyfa mér að benda á það, að ýmis almenn ákvæði vega-
laganna þarfnast endurskoðunar og full ástæða væri til þess, að slík endurskoðun
yrði gerð og lögð fyrir næsta Alþingi, og þá væri jafnframt ástæða til þess að endur-
skoða 2. gr. laganna í heild í sambandi við þá heildarathugun á vegakerfi landsins,
sem nú er unnið að samkvæmt þingsályktun frá 27. marz 1958, en hluti af greinar-
gerð um þá heildarathugun var sendur samgöngumálanefndum Alþingis með bréfi
2. marz 1959.

Virðingarfyllst,

Sigurður Jóhannsson.

Til samgöngumálanefnda efri og neðri deildar, Alþingis, Alþingi.


